
0sé Maria Alvarez Bldz-
x quez principia os estudos
e maxisterio en Ponteve-
dra, estudos que desenvolvera
entre 1931 e 1934. E un mozo de
apenas dezaseis anos que se insire
nun ambiente especialmente rico
culturalmente como era o da
Pontevedra do periodo republi-
cano, que vivia un dos momen-
tos madis plenos da cultura galega
do século XX, no que participa-
ron algunhas das nosas mais
grandes figuras nos dmbitos lite-
rario, politico, artistico ou eco-
ndémico; nomes como Ramén
Cabanillas, Afonso Daniel Rodri-
guez Castelao, Valentin Paz An-
drade, Alexandre Béveda, etc,
son en por si sinais da importan-
cia e relevo da vida social, cultu-
ral e politica desa altura.

Para a literatura galega Ponte-
vedra era a cidade de Luis Amado
Carballo, un dos renovadores da
poesia galega de anteguerra, que
nos anos vinte escribiu a sia obra
literaria para falecer con apenas
vinteseis anos. Amado carballo foi
un poeta que xogou un papel cen-
tral na renovacién da poesia gale-
ga de preguerra, momento no que
a literatura galega toma o pulo
que a levard de maneira definitiva
a consolidar un espazo literario
propio (pénsese na prosa do gru-
po Nés ou na poesia da xeraciéon
de Amado), en definitiva é o mo-

mento da afirmacién dunha lite-
ratura nacional emerxente que
tenta superar as limitaciéns her-
dadas desde o Rexurdimento de-
cimononico.

Pontevedra tamén foi a cidade
onde uns mozos elaboraron a re-
vista Cristal e levaron a Federico
Garcia Lorca na sua visita 4 cidade
en 1932, un Lorca que sobre unha
das mesas de mdarmore do Café
Moderno —toda unha instituciéon
na cidade-, escribiu un soneto que
regalou ao poeta Xosé Maria
Alvarez Blazquez e que seria pu-
blicado ese mesmo ano na revista
Cristal; Xosé Filgueira Valverde
lembrou o feito no seu libro V
Adral:

“Cos membros do “Comité”
(refirese ao comité de recepciéon
de Lorca) axuntdronse, para aga-
sallalo e para escoitalo, os rapaces
da xeracién da revista poética
“Cristal” Martinez Herrera, Virxi-
lio N6voa, Vidal Martinez, Lois,
“Turifnas”, Pintos, Xosé Maria
Alvarez Bldzquez, Alejandro de la
Sota que o saudarfan no nimero
5 da publicacién “con toda la ca-
pacidad de las almas jovenes”, que
lograrfan escribise para ela, nunha
mesa do café Moderno, o soneto
“Yo sé que mi perfil serd tranqui-
lo” e 0 galano do poema tristeira-
mente premonitorio “Asesino”
que safu en “Poeta en Nueva
York”

Para 0 mozo e futuro escritor
que era Alvarez Bldzquez estes pri-
meiros anos da Republica serdn o
tempo das iniciais inquedanzas li-
terarias e politicas que o levardn a
ingresar na Federacién de Moce-
dades Galeguistas, organizaciéon
xuvenil do Partido Galeguista.
Coémpre salientar que nesta época
conece a Alexandre Boveda que
en 1930 casara coa filla de Xerardo
Alvarez Limeses Amalia Alvarez

Portada da revista Cristal.

Gallego. Béveda era xa figura des-
tacada do Partido Galeguista. Ne-
se contexto hai que situar a publi-
cacién de textos como Berro arre-
dor dos herois de Carral, editado
pola Federacién de Mocedades
Galeguistas e no que o escritor
manifesta un rexo compromiso
politico ao evocar os martires do
pronunciamento de 1846. Tamén
desta altura o primeiro e adoles-
cente libro de versos de Xosé Ma-
ria Abril (1932), escrito en caste-
ldn. Igualmente neste ambiente
hai que entender a stia amizade co
poeta Xodn Vidal Martinez; co
que funda a devandita revista

Cristal, unha publicacién que che-
gard até os dez numeros entre xu-
llo de 1932 e maio de 1933. E inte-
resante constatar como Xosé Ma-
ria Alvarez Blazquez, practica-
mente un adolescente, participa
nun proxecto de renovacién poé-
tica de importancia dentro do
contexto da literatura galega. Para
entendermos o ambiente no que
se desenvolven fenémenos como
este debemos ter en conta que as
revistas literarias son un elemento
singular e caracteristico dentro da
renovacién poética galega; nos
anos vinte destacan, entre outras,
Ronsel e Alfar e nos trinta, Yunque,
Resol, Cristal ou Papel de color. En
Cristal ten ainda moito peso a tra-
dicién, idealista e un chisco ro-
madntica, sen que falten poetas que
tenten reflectir a "enxebreza", isto
¢, o carécter fondamente galego e
ao tempo certo "senso de noveda-
de", por usarmos expresion deste
tempo, ou dito con outras pala-
bras unha moderada renovacién
formal e léxica que dota os poe-
mas de certa modernidade.

Neste contexto, na revista
pontevedresa Xosé Marfa publica
até doce poemas, dous deles seri-
an logo incorporados ao seu libro
Poemas de ti e de min, volume pu-
blicado moito tempo despois e en
circunstancias politicas e culturais
ben diferentes, concretamente no
ano 1949. Con Cristal, Alvarez
Blazquez entra de cheo no mundo
literario galego, nomeadamente
no poético, un mundo ao que
sempre permanecerd fiel, e ao
tempo asenta o seu CoOmpromiso
ético co pais. Duas fidelidades que
xa nunca o abandonaran e que se-
rdn os alicerces do seu proxecto
vital e cultural, que superard as
duras probas 4s que a vida o so-
meterd ao longo do tempo.



